
सॖह शिकार

कथ ऑस स्यठाह सॅंगीन।ॖ पज़र हय बूज़िव मॆ ओस बुथ्युक

रंग करताम ज़र्द गोमुत, मगर 'सिको दिल कर', याद

कॅरिथ ओसुस बॖ बॊहोदुर आसॖनुक बास दिवान। सानि

जमॉच़ मंजॖ़ सॆहतॖ हिसाबॖ सारिवयॖ खॊतॖ सरस परवेज़ ओस

ॲंदरॖी क्याहताम परान। मॆ युथुय तस ज़ीर दिच़, सु आव

ज़न तॖ मॆ खॆनि। मगर जॆ़वि ह्यॊकुन नॖ कॆं ह वॅनिथ। जलाल

दीन तॖ राज नाथ ऑस्य अख ॲकिस तिथॖ पॉठ्य थफ

कॅरिथ ज़न तॖ अलग न गछॖ़नुक कसम ओसुख ख्योमुत।

जय कौल ओस ह्यमथ सॊंबरॖावनॖ बापथ सिगे्रटस दामाह

दामाह दिवान मगर यि नॖ खयालॖय ज़ि सिगे्रट मा ओस

ज़ालॖनय।

गुलाम रसूल ओस क्याहताम सोंचान, शायद

हालातन साम ह्यवान। सु ओस टीम लीडर, अमि किन्य

ऑस सॉरयॖ ज़िमवॖॉरी तॅस्य। हनीफ खानस ओस बुथ

व्वजॖ़ल्योमुत, मगर ज़्यव नदारद। यि ओस नॖ समजॖय

यिवान ज़ि सु छा फ्रट ॖ सॗत्य व्वज़ल्योमुत किनॖ जोश छुस

आमुत।

खॗमॖ लंूठ अकि अंद ॖ तुलिथ, दिच़ परवेज़न बॆयि

नज़र। अजि बरि मॅंज़्य लॊगुस बॖ ति न्यबर कुन वुछनि मगर

वॉंलिजि थॅवमॖ चीर ॖ थफ कॅरिथ। सॖह ओस ज़ोतवनॖि ॲछ

कॅरिथ असी कुन वुछान। फ्रट ॖ सॗत्य ऑस मॆ सॖह संॖज़

अकॉय ॲछ यिवान बोज़नॖ मगर गुलाम रसूलन वॊन द्वशवॖय

ॲछ छस ज़ोतान। कथ करनॖस ओस नॖ इजाज़थ कॆं ह। यि

सोरुय ओस इशारव सॗत्य यिवान वनन।ॖ

गुलाम रसूलॖनि वननॖ पतॖ वुछ मॆ बॆयि अकि लटि

वार ॖ पॉठ्य। व्वन्य आयि मॆ ति सॖह संॖजॖ़ द्वशवॖय ॲछ ठीख

पॉठ्य लबन।ॖ राज नाथन ति कॊर अथ कथि तॉयीद।

जलाल दीनस आसॖ नॖ ॲछ यिवान अथी मगर तस ऑस

सॖह संॖदि ते्रश च्यनचॖ आवाज़ साफ कनन गछ़ान। तॅम्य वॊन

असि कनस तल, "बा ख्वदा छुवॖ सॖह आबस ख्वलुव कॅरिथ

ते्रश चवान। बॖ छुसवॖ यॆत्यथ बिहिथ ति तसंॖजॖ़ आवाज़

बराबर बोज़ान।" जय कौलस आयि नॖ तसंॖज़ि कथि सॗत्य

बराबॅदी कॆं ह। दॊपुनस मॆ छु फिलॖमन मंज़ वार ॖ वुछमुत, सॖह

छुनॖ जॖ़हनॖ्य ख्वलुव कॅरिथ ते्रश चवान।

जलाल दीनन हॆच़ोव तस सॗत्य तकरार करुन मगर

गुलाम रसूलस कुन नज़र प्यथ कॅरनॖ छ़्वप।ॖ अकि लटि

त्रॉव असि बॆयि बरि मॅंज़्य नज़र। अनि गट ॖऑस ज़बरदस्त।

ॲछन मूरन मूरन दिथ ऑस्य ॲस्य यि वुछनचॖ कूशिश

करान ज़ि सॖह क्याह करि व्वन्य।

राज नाथस पथ कुन दकॖ दिथ आस बॖ ब्रोंह कुन। मॆ

वुछ सॖह वार ॖ कार ॖ ते्रश चवान। अमि पतॖ वॊथ सु थॊद तॖ
कॊडुन काड। तसंुद बाडव वुछिथ गव मॆ हॉबथ। हालांकि

अनि गटि मॅंज़्य ओस नॖ तसंुद पान बराबर यिवान बोज़नॖ
कॆं ह मगर तसंॖज़ छ़ाय ऑस साफ बोज़नॖ यिवान। छ़ायि

हिसाबॖ आसिहे सु शॆ फुट ॖ ज़्यूठ।

मॆ युथुय तसंॖदि काड कडनचॖ शॆछ परवेज़स वॅन्य,

तॅम्य ति दिच़ खोच़ान खोच़ान बॆयि नज़र। ग्वडॖ ग्वडॖ आव नॖ
तस कॆं ह अथि। सु ओस वुनि ति वनान ज़ि सॖह छु ते्रशयॖ

चवान। मगर यॆलि तॅम्य वार ॖ साम हॆच़, तॅम्य वुछ वार ॖ कार ॖ

सॖह खडा गोमुत। तसंॖदि हिसाबॖ ओस सॖह पांच़य फुट ॖ

ज़्यूठ।

अचानक दिच़ राज नाथन क्रख 'हयो मूद्य हा!'

ॲस्य आयि अख ॲकिस प्यठ लायिन।ॖ कॉंसि आव नॖ
समजॖ ज़ि राज नाथस कथ प्यठ चॅ़ज क्रख नीरिथ। यॆलि

गुलाम रसूलन पृछु़स, तॅम्य वॊन हॉरान गॅछ़िथ, "त्वहि

बूज़वॖ ना सॖह संॖज़ ग्रज़?" मॆ तॖ परवेज़न हिलोव नकारस

मंज़ कलॖ, मगर जलाल दीनन कॊर तस तॉयीद। दॊपुन,

"बा ख्वदा बूज़ मॆ पानॖ सॖह संॖज़ ग्रज़। मगर मॆ कॅर अवॖ
म्वखॖ छ़्वपॖ ज़ि त्वहि मा गछ़िवॖ फ्रठ।"

जलाल दीननॖ्य यि कथ बूज़िथ द्राव असि न्यसॖब

जु़व। अम्युक मतलब गव ज़ि सॖह ओस वार ॖ कार ॖ व्वन्य

असि ख्यनस ज़ागान। जय कौलन ओस व्वन्य सिगे्रट पथर

थॊवमुत। शायद ओस तस एहसास गोमुत ज़ि सिगे्रट छु

ज़ालॖनय।

मॆ ह्यॊत तथ गरि डाख करुन यथ गरि बॖ जलाल

दीननॖ्यन कथन मंज़ यिथ तस सॗत्य ऐडवेंचर करनि द्रास। मॆ

हॆच़ ॲंदरी पननॖिस मॉलिस माजि मॉफी ज़ि मॆ ह्यॊक नॖ
तुहॅंदि खॉतर ॖ किहिन्य कॅरिथ तॖ वुह वहॖरि पानय लॊगुस

सॖहस छॆपि। मॆ ह्यॊतुन ॲछव मंजॖ़ ऒश वसुन। अकि अकि

पॆयम पननॖ्य सॉरी अंग ऑशनॖाव तॖ यार दोस याद।

वुछान वुछान ह्यॊत मॆ टंुगि वदुन तॖ मॆ वुछिथ आव मॆ

सॗत्य सॗत्य बाकॖयन ति वदुन। व्वन्य ओस यि ऑखॖरी वख

तॖ असि थॅव सारिवयॖ अख ॲकिस चिर ॖ थफ कॅरिथ। मॆ

ह्यॊत मनॖ मॅंज़ी यॅंद्रॉखी पाठ परुन। बाकॖय सॉरी ति ऑस्य

ॲंद्री क्याहताम परान।

6



ॲस्य ऑस्य कुल ऑठ नफर टीमस मंज़। शॆ

ऐडवेंचर करन वॉल्य याने ग्वलाम रसूल, परवेज़, जय

कौल, राज नाथ, जलाल दीन तॖ ब,ॖ बॆयिॖ जॖ़ कुली हनीफ

खान तॖ कसाना। दरअस्ल गॅछ़्य ॲस्य कुल काह नफर

आसॖन्य मगर म्यॉन्य बॆयि तॆ्र यार यिम हर हमेशॖ मॆ सॗती

ऑस्य आसान, आयि नॖ यॆमि लटि मॆ सॗत्य कॆं ह। वननॖ
पॉठ्य वॊन तिमव ज़ि ॲस्य छि आवरॖ्य मगर मॆ ओस पूर ॖ

यॆकीन ज़ि तिम खूच़्य जंगलॖस कुन नेरनॖस। म्यॉनिस मिनतॖ
करनॖस ति आव नॖ हॉसिल कॆं ह। तिमव कॊर मॆ सॗत्य यिनस

साफ इनकार।

वति पकान पकान तॖ बालॖ डकरि खसान खसान

आव असि पोग। ॲकिस दु-वॅतिस प्यठ वॉतिथ गॅयि

कसाना तॖ हनीफ खान असि निशि छ़्यन।ॖ ॲस्य द्रायि

अकि वति तॖ तिम द्रायि रछ़ाह च़ीर्य वॉतिथ बॆयि वति। यि

कथ लॅज नॖ असि जलदयॖ पताह कॆं ह। ॲस्य यॆलि दुपहरस

बॉग्य ॲकिस ल्वकॖटिस मरगस प्यठ वॉत्य, ते्रश च्यनॖ
बापथ दिच़ असि सामानस छ़ॉंड। मगर अफसूस! ते्रश तॖ
द्वद ओस तथ सामानस सॗत्य रूदमुत युस कसानाहस तॖ
हनीफ खानस अथि ओस। ॲस्य रूद्य प्रारान मगर तिम

आयि नॖ कॆं ह। गंट ॖ जोराह प्रॉरिथ दु्यत गुलाम रसूलन हॊकुम,

ब्रोंठ पकॖनुक।

असि ओस नॖ नर्यन जं़गन जु़वाह ज़्यताह कॆं ह, मगर

टीम लीडर ॖ संुद हॊकुम मा बनिहे टालुन? यिथॖ तिथॖ वॉत्य

ॲस्य पांछ़ बजे बॉग्य बजि मरगि प्यठ तॖ दु्यत अति डेर।ॖ

ते्रश लगनॖ किन्य ऑस सारिनयॖ हालत खराब। ब्यहान

ब्यहानयॖ आयि ॲस्य पथर लायिन।ॖ

रछ़ाह गॅछ़िथ पॆयि कसाना तॖ हनीफ खान ति

वॉतिथ। तिह ॖंज़ हालत ऑस सानि खॊतॖ ति खराब। तिमव

बिचार्यव ऑस नॖ ते्रश सॗत्य ऑसिथ ति वति ते्रश चेमच़ॖ।

हनीफ खानन वॊन ज़ि तिम ऑस्य वथ रॉविथ परेशान हाल

तॖ सिरिफ असि छ़ांडनचॖ कूशिश करान।

ते्रश चथ तॖ रछ़ाह आराम कॅरिथ लॅग्य ॲस्य बॆयि

ड्वचुर ड्वचुर दिनि। बुथि ओस ॲकिस जायि अख नाग।

ॲती त्रोव असि डेर ॖ तॖ लोग खॗमॖ गंडुन।

खॗमॖ गंडिथयॖ बॉगरॉव गुलाम रसूलन बाकॖय कॉम।

जलाल दीनस तॖ राज नाथस आव बतॖ स्युन रननुॖक चार्ज

दिन।ॖ परवेज़न तॖ जय कौलन हॆच़ खॗमन ॲंद्य ॲंद्य नॉल्य

बनावनचॖ मटिदॉरी। हनीफ खानन तॖ कसानाहन ह्यॊत नागॖ
प्यठॖ पोन्य सारुन।

मॆ ह्यॊत कैं प फायर लागनॖ खॉतर ॖ हॊख हॊख ज़्युन

छ़ांडुन। गुलाम रसूल द्राव पानॖ ॲंद्य पॅख्य अलाकॖच साम

हॆनि। गरज़ प्रथ कांह नफर गव, पननॖिस पननॖिस कारस

सॗत्य आवुर।

जंगलॖस मंज़ छॆ सुली राथ प्यवान। बतॖ ख्यनॖ ब्रोंठ

लॅग्य ॲस्य पानवॅॖन्य कथाह बाथाह करनि। हनीफ खान

ओस पननॖि बहोदरी ह ॖं जॖ़ दॅलीलॖ बोजॖ़नावान। बंदूक तॖ
बंदूकॖच लासन आसनॖ म्वखॖ ओस सु विज़ि विज़ि हाइकिग

पारटियन सॗत्य गछ़ान युथ ज़न तिमन वख्ते ज़रूरथ जंगली

जानवरव निशि बचॉविथ हॆकि। अमि सॗत्य ऑस तस जान

कमॉय हालांकि तसंॖदि वननॖ मुतॉबिक ओस नॖ तस वुनिस

ताम कॉंसि जंगली जानवरस सॗत्य रू-बरू मुकाबलॖ

सपुदमुत। हनीफ खान ओस सॆहतॖ जान मगर शक्लि

रोबदार। बासान ओस ज़ि तसंुद रोबदार बुथ वुछिथयॖ

आसॖहन सॖह तॖ हापत पथ ह्यवान।

तकरीबन नव बजे राथ ह्यॊत असि कैम्प फायर

करनॖ बापथ ज़्युन आयि आयि लागुन। फॉसलॖ गव ज़ि

कैम्प फायरस ब्रोंठॖ कनि ख्यमव बत।ॖ वुनि ओस असि अथ

च़खॖ दिनय ज़ि ग्वलाम रसूलस गॅयि कनन क्याहताम

आवाज़। दॊपुन कुस ताम छु बासान दूरि पकान।

असि दिच़ प्रथ तरफॖ नज़र। अनि गट ॖ आसनॖ म्वखॖ

आव नॖ कॆं ह लबन।ॖ पतॖ दु्यत कन। मॆ बास्यव नॖ कॆं ह मगर

जलाल दीनस बास्यव साफ। दॊपुन हॅकीकतन छॆ क्वसॖ

ताम बलायि नागस कुन यिवान। यि बूज़िथ कॊर गुलाम

रसूलन असि बॅडिस खॗमस अंदर अच़नुक इशार।ॖ

ॲस्य च़ायि खॗमस अंदर, तॖ बीठ्य सॉरी अख

ऑकिस सॖत्य। तीतिस कालस हॆच़ गुलाम रसूलन वार ॖ

पॉठ्य हालातन साम। तसंॖदि यि वननॖ पतॖ ज़ि पॅज़्य पॉठ्य

छॆ कमि ताम बलायि ह ॖं दि पकनचॖ आवाज़ गछ़ान, फॅट

असि तरॗ। यि कथ गॅयि पतॖ सर ॖ ज़ि बुथि यिनॖ वाजॆन्य

बलाय ओस सॖह।

यॅंद्रॉखी पाठ परान परानयॖ बूज़ मॆ गुलाम रसूलॖन्य

कथ। सु ओस ल्वति ल्वती हनीफ खानस बंदूक कडनॖ
खॉतर ॖ वनान। हनीफ खानस प्यव व्वन्य याद ज़ि तस ओस

बंदूक ति सॗत्य। तॅम्य कॅड पननॖि जोलनॖ मंजॖ़ दु-नॅल्य।

परवेज़न त्रॉव तस जाय तॖ सु आव ब्रोंह कुन।

जाय संबॉलिथ लोग हनीफ खानन दु-नलि सॗत्य

निशानॖ गंडुन। हनीफ खान ओस तैयार गूल्य चलावनॖ
खॉतर ॖ ज़ि जलाल दीनन दिच़ क्रख। दॊपुनस, खबरदार

छुय, युथ नॖ गूल्य चलावख। असि दॊप यि गव सॖह वुछिथयॖ

पागल। मॆ ह्यॊत तस ड्यकस अथॖ लॉगिथ तफ वुछुन।

तॅम्य दु्यत मॆ दकॖ तॖ वॊनुन, "म्यॉन्य मॉल्य छु

वॊनमुत, हरगाह सॖह गूल्य लॅगिथ ज़ख्मी गछ़ि तॖ मरि नॖ

कॆं ह, तॆलि छु सु ज़बरदस्त खतरनाक सपदान, तॖ युस बुथि

पॆयस तस छु ख्यवान।" असि संूच यि आसि पॊजॖ़य वनान।

मगर हनीफ खान ओस नॖ यि बोज़नॖ खॉतर ॖ तैयार कॆं ह।

तॅम्य दॊप, मॆ छि सॉरयॖ खबर तॖ अथ मामलॖस मंज़ छॆ नॖ मॆ

कॉंसि निशि ति कॆं ह हॆछिनचॖ ज़रूरथ। दर अस्ल मॉहिर

शिकॉर्य। मॆ दॊप यि अगर नॖ असि सॗत्य आसिहे, असि

क्याह बनिहे।

ॲंदर ॖ ऑस हमलॖ दमल चलान ज़ि सॖहस छा गूल्य

लायिन्य किनॖ न,ॖ नॆबरॖ्य ओस सॖह बे-वायि असि कुन

वुछान। जलाल दीनन कॅर बंदूकस थफ युथ नॖ हनीफ खान

गूल्य चलावि। गुलाम रसूल च़ाव मंजॖ़। तॅम्य ह्यॊत जलाल

दीन समजावुन, मगर सु ओस नॖ बोजॖ़नस तयारयॖ। यीतिस

कालस पॆयि जय कौलस, न्यबर कुन नज़र। दॊपुन सॖह छु

वार ॖ वार ॖ असी कुन पकान। कसानाहन दिच़ वॉंलिज अथस

मंज़ रॅटिथ अख चू़र ॖ नज़र। तस चॅ़ज वदन बाख नीरिथ।

दॊपुन सॖह छु बिलकुल खॗमस नॆबर ॖ कनि बिहिथ। सारिनयॖ

चॅ़ज ख्वरव तलॖ मॆच़ नीरिथ। हनीफ खान व्वशल्यव ज़्यादय

पहान। दॊपुन व्वन्य छु नॖ गूल्य चलावनुॖक मोकय। गूल्य

चलावनॖ्य गव साफ सॖहस हमलॖ करनुक दावथ दु्यन।

मॆ गव व्वन्य यॅंद्रॉखी परुन ति मॅशिथयॖ। अचानक

गव जय कौल थॊद वॅथिथ। दॊपुन, "हयो, मॆ छुमवॖ ॲकिस

फिल्मि मंज़ युथुय सीन वुछमुत। सॖह ओस ब्रोंठॖ कनि ऑस

वाहरॉविथ। हीरोयिन ऑस फ्रट ॖ सॗत्य मूमच़ॖ। स्व ऑस

सॖहस निशि मसाह शॆ फुट ॖ दूर। हीरो ओस दूरि वुछान मगर

सॖहस ब्रोंठ कुन यिनस ओस नॖ बॅहरान।

सॖह ओस अख नज़र हीरोहस कुन दिवान, तॖ ब्याख

नज़र हीरोयिनि कुन। तमि पतॖ पॊक सु जॖ़ कदम बॆयि

हीरोयिनि कुन। व्वन्य ओस सु तैयार तस प्यठ जॆफ्य

मारनॖस ज़ि हीरोहस प्यव ज़्वन। तॅम्य वुछ ब्रोंठॖ कनि अख

गासॖ लोव। वुछान वुछान तुल तॅम्य सु गासॖ लोव तॖ दु्यतुन

लाइटर ॖ सॗत्य तथ च़खॖ। गासॖ लॉविस लॊग नार।

हीरो हन तुज कुनी दव तॖ आव दजॖ़वुन गासॖ लोव

ह्यथ सॖहस कुन। युथुय सॖहस तस प्यठ नज़र पॆयि तॅम्य

त्रॉव हीरोयिन ॲती तॖ च़ॊल कुनी दव तुलिथ।" जलाल

दीनन वॊनुस, "चोन मतलब छा ॲस्य ति ज़ालव गासॖ।

गासॖ कति छु?" जय कौलन वॊनुस, "लॅश छना?'

यि वॅनिथ तुज जय कौलन अख लशि हॅट अथस

मंज़ तॖ न्यून तथ च़खॖ दिथ। पतॖ ज़ॉजिन ब्याख हॅट तॖ रचन

द्वश्वय लशि अथन मंज़। अमि पतॖ तुजि बाकॖयव ति लशि तॖ
दु्यतुख तिमन च़खॖ। गुलाम रसूलन तुल खॗमस पर्दॖ  थॊद तॖ
सॉरी द्रायि दज़वनॖि लशि नच़नॖावान नच़नॖावान न्यबर।

गुलाम रसूल ब्रोंठ ब्रोंठ तॖ बाकॖय पतॖ पत।ॖ

खोच़ॖ बुड आसनॖ किन्य रूदुस बॖ पथयॖ। मगर मॆ

प्यव यकदम ज़्वन, ज़ि यिम सॉरी द्रायि लशि ह्यथ न्यबर,

सॖह यीतन यपॉर्य तॖ नीतन मॆ ख्यथ। बॖ दव्योस तिमन पतॖ
पत।ॖ तमि पतॖ यि सपद्यव ति मतॖ पृछ़्यतव।

ॲस्य फीर्य लशि ह्यथ सारिनयॖ खॗमन ॲंद्य ॲंद्य।

तमि पतॖ गॅयि नागस ताम। न ओस कुनि सॖह तॖ न तसंुद

कांह निशान।ॖ असि दिच़ अनि गटि मंजॖ़य सॉरिसॖय

अलाकस छ़ॉंड। कुनि गव नॖ कांह नज़रि। ग्वलाम रसूलन

त्रोव असुन। अमि पतॖ आव नॖ कॆं ह समजॖ, कॅम्य त्रोव ग्वडॖ
असुन तॖ कॅम्य त्रोव पतॖ असुन।

दर अस्ल ऑस जू़नॖ गाशस मंज़ अकि दिवदारचॖि

बजि लंजि ह ॖंज़ छ़ाय नागस प्यठ प्यवान। यि लॅंड हिलनॖ
सॗत्य ओस असि बासान ज़ि सॖह छु गरा असि कुन वुछान तॖ
गरा ते्रश च्यवान। जंगलॖस मंज़ थद्यव थद्यव दिवदारव किन्य

ओस नॖ पूर ॖ जू़नॖ गाश जॅ़मीनि प्यठ वातान तॖ अमि किन्य

ओस नॖ असि साफ साफ कॆं ह यिवान बोज़न।ॖ मगर च़कि नॖ
किहिन्य। वापस यिथ दु्यत असि ज़िनिस नार।

कैं प फायर ओस तैयस प्यठ दज़ान। ट्र ाई पाडस

प्यठ ऑस्य सोबूथ क्वकर बुज़नॖ बापथ अलंूद। जलाल दीन

तॖ जय कौल ऑस्य ख्यनॖ चनुक सामानॖ सजॉविथ लागान।

गुलाम रसूलस प्यव ह्यस। यिनॖ कांह हंगॖ मंगॖ बंदूकस थफ

दियि तॖ गूल्य गछ़ि नीरिथ! तॅम्य कॊर हनीफ खानस आलव

तॖ दॊपुनस बंदूक अन। हनीफ खानन ऒन बंदूक तॖ दु्यतुन

गुलाम रसूलस अथि। तॅम्य मच़ॖरॖोव गोलि वापस कडनॖ
खॉतर ॖ बंदूकुक मैग्ज़ीन। वुछान वुछान गव गुलाम रसूलस

बुथ्युक रंग फॅक्य। हनीफ खान ओस कट ॖ चॆश्मव तस कुन

वुछान।

हनीफ खान ओस दु-नलि मंज़ गोलि त्रावनॖ वरॉयी

सॖह शिकार करनि ब्यूठमुत। अद ॖ य्वसॖ रुसवॉयी अमि पतॖ
तस गॅयि, स्व मतॖ गॅछ़्यतन कॉंसि।

❄❄❄

